
[Basel?], 13. April 1550
An Thomas Grynaeus

UB Erlangen, Briefslg. Trew, Wolf, Hieronymus, Nr.19; Abschrift: Zentralbibliothek Ziirich,
Ms. S 72, Nr. 143.
Druck: Murr, Anmerkungen S. 65f.; Murr, Memorabilia, Bd. 3, S. 168f.

S. P. D. Non putaui, Mi domine Grynaee, te iter aliquod suscepturum, et, si quod suscepisses,
ante discessum meum rediturum. Sed quia sic accidit, ut coram non liceat, per literas te
salutare volui, et gratias agere beneuolentiae erga me tuae, quam multis argumentis declarasti.
De meo animo erga te, sic tibi persuadeas velim, me quum te virum et doctum et bonum
iudicem, tibi esse amicissimum, et si quid tibi ac tuis officij praestare possim, summa
voluntate facturum. Vale. idibus Aprilis Anno 1550.

Tuus Hiero[nymus] Wolfius.
Christophorum et Pancratium tuae fidei commendo, ac deum precor, vt tuis mandatis

obtemperent. Spero huius patronum Georgium Hermannum, illius curatorem Conradum
Meierum: ad quos hac de causa scripsi, tibi satisfacturos.

